
GOUVÈNÈ CUOMO ANONSE ETA ACHTE ANSYEN PWOPRIYETE AYEWOPÓ 

KONTE ONEIDA POU SANT FÓMASYON IJANS 
 
 
Gouvènè Andrew M. Cuomo jodia te anonse yon akò pou transfere 1,120 kawotè 
Ayewopò Konte Oneida nan Oriskany de Konte a Eta. Eta ap itilize pwopriyete a pou 
devlope ak amelyore operasyon fòmasyon premye sekouris yo nan Sant Fòmasyon 
Preparasyon Ijans Eta New York. 
 
“Premye sekouris nou yo woutinman te mete sante ak byennèt yo a risk nan fason pou 
kenbe kanmarad Nouyòkè yo ansekirite,” Gouvènè Cuomo te deklare. “Nouvo 
etablisman an ap ede asire ke yo gen aksè a dènye fòmasyon ki pi ajou epi devlope sou 
angajman nou pou kowòdone yon repons ijans ki pi efikas ak senplifye nan tout nivo yo 
nan gouvènman an. Mwen remèsye patnè nou yo paske yo te travay ansanm pou fè 
akò sa posib” 
 
Anons sa swiv inisyativ Gouvènè a ki gen siksè Kapital pou yon jou nan Mohawk Valley 
nan mwa Out. Gouvènè a te anonse plan pou achte 1,120 kawotè Ayewopò Konte 
Oneida epi elaji sant lan nan kad yon ajandan 31-pwen pou amelyore kominote 
Mohawk Valley yo. Yon Gwoup Travay Mohawk Valley ke Biwo Komisyonè Sèvis 
Jeneral la RoAnn Destito dirije te etabli pou pote ajanda 31-pwen Kapital pou yon jou a.  
 
Komisyonè Destito, Komisyonè Sèjis Ijans ak Sekirite Enteryè John Melville, ak 
Egzekitif Konte Picente te rankontre avèk manm yo nan Gwoup Travay Mohawk Valley 
Gouvènè a nan Oriskany pou siyen akò a. Konsèy Lejislatè Konte Oneida te vote 
semèn sa pou otorize Egzekitif Konte Picente pou vann pwopriyete ki te anvansa 
ayewopò Konte Oneida a Eta pou $10 milyon. Apwobasyon aktyèl ki soti nan Biwo 
Avoka Jeneral Eta New York ak Biwo Kontwòlè Eta te obligatwa anvan yo ka transfere 
papye a. 
 
Komisyonè Biwo Sèvis Jeneral Eta New York RoAnn Destito te deklare, “Sant 
fòmasyon modèn eta sa kontinye ap jwe yon wòl enpòtan nan plan preparasyon dezas 
Gouvènè Cuomo. OGS fyè dèske li jwe yon wòl nan adisyon pèmanan pwopriyete sa 
nan sant fòmasyon nan Oriskany ki pral asire ke nou ka kontinye ofri a premye sekouris 
nou yo pi bon fòmasyon pou pwoteje sante ak sekirite Nouyòkè yo.” 

Komisyonè Sèvis Ijans ak Sekirite Enteryè (DHSES) John P. Melville te deklare, 
“Angajman pou achte tè ki loje etablisman Sant Fòmasyon Preparasyon Ijans NYS 
demonstre angajman Gouvènè Cuomo pou fè New York vini eta ki pi prepare nan peyi 
a. SPTC se yon etablisman nivo mondyal e li rekonèt kòm youn nan premye etablisman 
fòmasyon pou premye sekouris ak pèsonèl lapolis nan peyi a.” 
 
Senatè Eta Joseph Griffo te deklare, “Nou kontan paske Sant Fòmasyon 
Preparasyon Eta New York kontinye grandi, e dènye ekspansyon sa ap plis amelyore 
wòl kle etablisman sa jwe non sèlman nan sekrite eta nou an, men tou nasyonalman.  
Mohawk Valley fyè pou l akeyi sant fòmasyon distenge a avèk konpetans ak resous ke 
li bay, e etablisman sa ap kontinye pou l yon faktè ki enpòtan anpil nan pozisyone ak 
divèsifikasyon ekonomi rejyon nou an.” 
 
Manm Asanble Anthony Brindisi Utica te deklare, “Sant Fòmasyon Preparasyon Eta 
New York nan Oriskany se deja premye sant fòmasyon ak edikasyon eta pou premye 
sekouris yo. Anons jodia ap asire ke sant sa ka kontinye grandi epi bay sèvis dènye kri, 
egzèsis fòmasyon pratik kap amelyore grandman repons pèsonèl lapolis nou an. Sant 
sa se yon lòt egzanp sou angajman Gouvènè Cuomo pou avni rejyon Mohawk Valley.” 
 
Egzekitif Konte Oneida Anthony Picente te deklare, “Mwen kontan paske Konte 
Oneida anmezi pou jwe yon wòl nan bay premye sekouris nou yo yon etablisman dènye 
kri pou reponn a bezwen fòmasyon yo ki vitalman enpòtan. Nou te kontan lè Eta te 
deside pou lokalize Sant Fòmasyon Preparasyon Ijans Eta New York nan Mohawk 
Valley e nou kontan anpil avèk angajman Gouvènè Cuomo te fè pou fòme ekip repons 
ijans nou yo.” 
 
Foto Sant Fòmasyon Preparasyon Ijans Eta kap fonksyone aktyèlman disponib la ak 
videyo B-roll etablisman an disponib la. 
 
Eta te deja fè yon envestisman kapital $30 milyon nan sit Oriskany ki enkli: 
 
Konplèks similasyon fòmasyon (“Cityscape”) -- yon etablisman ki bay:  

• Yon reyalite reyalistik ki baze sou anviwonman pou senaryo ki baze sou 
fòmasyon ak enstriksyon 

• Lokal fòmasyon ak plizyè disiplin 
• Yon fowòm pou disiplin tradisyonèl ak non-tradisyonèl premye sekouris yo pou 

fòme ansanm 
• Yon anviwonman ansèyman ki ansekirite men ki difisil pou etidyan yo 

enplemante kapasite ak konpetans pou pran desizon enpòtan nan tan reyèl 
 
Reyabilitasyon ansyen tèminal Ayewopò Konte Oneida pou sèvi kòm yon bilding 
administrasyon ak edikasyon: 

• Renovasyon 15,000 pye kare 
• 4 salklas adisyonèl (total 6) 
• Biwo, konferans, ak espas operasyonèl 
• Kapasite 300-etidyan 

• Kapasite EOC 
 
Pis Operasyon Veyikil Ijans Amelyore: 

• Re-asfaltaj wout 
• Abri meteyolojik 
• Estasyon Obsèvasyon 
• Strikti twalèt 

 
Bilding operasyon teren: 

• Bilding 10,000-pye kare 
• Salklas modèn 
• Zòn similatè 
• Biwo ak espas operasyonèl 

 
Otomobil ak ekipman stokaj 
 
Zòn similasyon: 

• Kay yo tire (non-live fire) 
• Trelè pak dezas vilaj la 
• Pwopriyete trelè pak 
• Teren kan yo 
• Rechèch ak sovtaj iben 
• Seri eksploziv  

 
 
Reparasyon ak amelyorasyon nan baryè antre a. 

